
 nu ki-iš-ša-an AQ-BI DUTU URUA-ri-in-na GAŠAN-IA a-ra-aḫ-zé-na-aš-wa-mu-za 

 KUR.KUR  LÚKÚR ku-i-e-eš 

 TUR-la-an ḫal!(aš)-ze-eš-šir nu-wa-mu-za te-ep-nu-uš-kir nu-wa tu-el ŠA DUTU URUa-ri-in-

 na 

 GAŠAN-IA ZAG.ḪI.A da-an-na ša-an-ḫi-iš-ki-u-an da-i-ir nu-wa-mu DUTU URUA-ri-in-na 

 GAŠAN-IA 

 kat-ta-an ti-ia nu-wa-mu-kán u-ni a-ra-aḫ-zé-na-aš KUR.KUR LÚKÚR pí-ra-an ku-en-ni 

 nu-mu DUTU URUA-ri-in-na me-mi-an iš-ta-ma-aš-ta na-aš-mu kat-ta-an ti-ia-at 

 nu-za-kán A-NA GIŠGU.ZA A-BI-IA ku-wa-pí e-eš-ḫa-at nu-za ke-e a-ra-aḫ-zé-na-aš 

 KUR.KUR.MEŠ LÚKÚR I-NA MU.10.KAM tar-aḫ-ḫu-un na-at-kán ku-e-nu-un 

 


